
Jarðamarkagrunnur FMR
Eignarréttur
Fasteignamat ríkisins, allur réttur áskilinn.

Uppruni gagna

Stór hluti þeirra jarðamarka sem hér eru birt var safnað af Rannsóknarstofnun landbúnaðarins í tengslum við verkefnið Nytjaland. Ráðist var í verkefnið til að afla upplýsinga um bújarðir á Íslandi, m.a. í tengslum við samning sauðfjárafurðaframleiðenda og ríkisins um gæðastýringu í sauðfjárrækt, en til þess að hægt væri að meta gróðurþekju og beitarálag þurfti að áætla stærð jarða. 

Á vegum Nytjalandsverkefnisins var bæði safnað saman fyrirliggjandi uppdráttum og einnig farið út í sveitirnar og ábúendur beðnir um að segja fyrir um þau landamerki sem þeir þekktu til. 
Landamerkjagögnin koma því frá ýmsum aðilum og eru misnákvæm. 
Ekki var leitað formlegs samþykkis eigenda aðliggjanda jarða um réttleika landamerkja og deilumál látin liggja milli hluta.
Haustið 2006 tók Fasteignamat ríkisins við gagnagrunni Nytjalands, eignarhaldi, viðhaldi og ábyrgð, svo úr varð Jarðamarkagrunnur FMR. Þennan grunn nýtir Fasteignamat ríkisins sér fyrst og fremst til staðsetningu fasteigna á landsbyggðinni og til að áætla u.þ.b. umfang þeirra. 

Fyrirvari um notkun

Þau jarðamörk sem dregin eru inn í jarðamarkagrunn FMR hafa enga bindandi eða lagalega þýðingu í nútíð eða framtíð. Þau eru teiknuð í grunninn sem áætluð mörk og hafa því ekkert gildi hvað afmörkun eignarhalds snertir.

Ekki er gert ráð fyrir að landamerkin séu notuð í stærri mælikvarða en 1:50 000.

Ekki má birta gögnin opinberlega eða gefa út, án samráðs við Fasteignamat ríkisins.


Ábyrgð og skaðabótaskylda

Fasteignamat ríkisins undanskilur sig allri ábyrgð og skaðabótaskyldu sem hlotist getur af rangri notkun þessara gagna, til að mynda við sölu og kaup fasteigna eða afmörkun þjóðlendna, enda eru þau ekki til þess ætluð.
Aðgengi að gögnum og útprentanir

Hægt er að fá eintak af jarðamarkagrunni keypt hjá Landupplýsingadeild Fasteignamats ríkisins með þeim fyrirvörum sem getið er að ofan og miðast verð við þá vinnu sem fer í afhendingu. Ennfremur er hægt að fá keyptar útprentanir af landamerkjum einstakra jarða ofan á loftmynd í blaðstærðinni A4-A1. 

Leiðrétting gagna
Allar ábendingar um landamerki eða þær upplýsingar sem í grunninum eru skráðar eru vel þegnar. Til þess að hnika til landamerkjalínu eða færa inn nýja þarf að senda inn hnitaskrá fyrir breyttum merkjum og rök fyrir breytingu. Hægt er að nálgast sérstakt eyðublaði til þess ásamt leiðbeiningum hjá landupplýsingadeild FMR.
Nánari upplýsingar um jarðamarkagrunn FMR má fá með því að senda fyrirspurn á Fasteignamat ríkisins, á netfangið: landupplysingar@fmr.is. 

